
Årsmelding 2025
Årsmøte 19. mars 2026

Innleiing
Styret
Styret i Hardanger golfklubb har ved utgangen av valperioden frå 02.2025-02.2026 vore:
· Leiar Harald Buene
· Nestleiar Jostein Solberg
· Kasserar Lars Ese Ur
· Sekretær Trude Birknes Buene
· Styremedlem Jon Klyve
· Styremedlem Marita Skåre
· Varamedlem Richard Børven
Styret har hatt 8 møte og handsama 59 saker i 2025.

Grupper/Underkomitear
Klubben har følgjande underkomitear:
Informasjonskomite: Richard Børven, Inge Kjetil Tordal og Jonas Høgenæs Klyve
Banekomité: Jostein Solberg og Harald Buene
Turneringsleiarar:
Klubbturneringar, herunder serieturneringar: Lars Audun Torvik
Seniorturnering: Sigbjørn Laupsa og Andre Ellingsen
Valkomité:
Leiar: André Ellingsen
Medlem: Bjørg Døssland og Anette G. Stuve
Rekneskapsførar: Azets Hardanger v/Kari Lunestad
Kontrollkomité: Oddvar Vangdal og Isak Haugen, varamedlem Rolf Brynjulf Bergesen
Sponsorarbeid: Erling Neteland
Golfbox administrator: Harald Buene 

Medlemmer og rekruttering
Pr 31. desember 2025 har vi 272 medlemmer, det vil seie heile 34 fleire enn det vi hadde på denne tida i fjor. Det er ei vedvarande positiv framgang me har sett dei siste åra. Men det mest positive er at vi no er fleire golfspelarar i klubben under 35 år enn det er over 35 år.
Som i fjor, er det ungdommen som dominerer i medlemsgruppa! Her har vi 65 personar under 20 år, og i gruppa mellom 20-30 år er det også 65 medlemmer.
Som tidlegare år, er det klart fleire menn enn kvinner som er aktive i idretten. 215 er menn og 57 kvinner.

Litt om sesongen 2025
Vegen til Golf
Som vist på heimesida til Hardanger golfklubb har det blitt arrangert tre VTG-kurs med Harald Buene som instruktør. I alt 54 deltakarar. Harald har òg vore representant for klubben på Golfforum 2025.
Trening med elevar frå skular i Kvam. Som i fjor har vi hatt trening med elevar frå:
· Kvam vidaregåande skule
· Kvam ungdomsskule, 8., 9. og 10. trinn
· Kvam LSK
Vi vil takke alle dei frivillige instruktørane som velvillig stilte opp, og takk til gruppene som viser interesse for den flotte golfsporten!

Junioravdeling 1.-7. klasse
Juniorgruppa har hatt trening kvar onsdag kl. 16:30 frå 16. mai til sommarpause 20. juni, med oppstart 15. august og avslutning 20. september. Michael Iversen har vore trenar. Treningane har føregått på bane og drivingrange. Tidleg og seint i sesongen har onsdagsturneringar gitt nokre praktiske utfordringar, men aktiviteten har vore stabil gjennom heile perioden.
Totalt har 15 barn deltatt, med ei fast kjerne på 7 spelarar som har møtt på alle treningar. Éin ny spelar har kome til, mens øvrige er med vidare frå fjoråret. Bruk av Spond har gjort planlegginga meir føreseieleg.
Vi har etablert foreldrehjelp under treningane for å få meir fokus frå barna. Alle foreldre må stille minst ein gong som hjelpetrenar.
Treninga har vore i tråd med Norges Golfforbund sitt mål for barnegolf; glede og meistring i eit godt miljø. Det har vore lagt vekt på fellesskap, tryggleik og respekt, slik at alle barna skal føle seg som ein del av gruppa. Samtidig har vi hatt auka fokus på spel på bane, spesielt på hol 3 og 6 til chippe-, putte- og speleøvingar. Fleire av barna viser god progresjon og utvikler både ferdigheiter og sjøvtillit.
Sesongen har også hatt ein tydeleg sosial profil. Grillturneringa 15. juni samla 11 deltakarar som spelte 6 hol med familie som caddie. Avslutningsturneringa 20. september samla 8 spelarar, der Hardangerfjord Hotel sponsa kjøttsuppe. Begge arrangementa var gratis og har utvikla seg til viktige møteplassar for barn og familiar, i tråd med målsettinga om å skapa tilhørigheit og idrettsglede.
Klubben har mottatt kr 20.000,- i støtte frå Sparebankstiftinga, noko som gir gode rammar for vidare utvikling. Vi treng å fornya Trio-Golf baggen vår.
For 2026-sesongen er målet å få med nokre av spelarane på Olyo Juniortour. Det er også ønske om å etablera vekentleg simulatortrening gjennom vinteren for å sikra kontinuitet, styrke fellesskapet og leggje til rette for vidare sportsleg utvikling.
Junioravdelinga framstår som stabil, inkluderande og i positiv utvikling – både sosialt og sportsleg.

Konkurransar
23. april slo me i gang den første Serieturneringa, og Seniorturneringa måndag 28. april. Førstnemnde turnering vart avslutta 3. september, som var den 9. turneringa i serien. Seniorturneringa vart avslutta etter 6 rundar den 8. september. Vi har arrangert Flaggturnering, 2 stk Grillturnering, 3-kølleturnering, dugnadsturnering og Klubbmeisterskap.  Klubbmeisterskapet vart spelt over 2 dagar i helga veke 22.-23. august.
Vi vil få retta ein spesiell takk til Lars Audun Torvik, André Ellingsen, Svein Lund og Gerrit Remeijer som òg i år sytte for at turneringane vart gjennomført etter boka, og at det var kaffi og noko attåt før me starta.

Resultat
Klubbmeistrar 2025				Serieturnering 2025
Damer: Anette G. Stuve			Damer: Anette G. Stuve
Herrer: Svein Lund				Herrer: Vidar Østerbø
Alle dei andre resultata finn de i Golfbox og på heimesida vår Heim - Hardanger golfklubb.

PR og informasjon
Heimeside
Den profesjonelle heimesida vår, som Glynt har laga og som vi driftar sjølv, har blitt populær blant både medlemmer og folk utanbygdes frå. Vi ynskjer framleis at så mange medlemmer som mogeleg melder seg på nyhendebrev via lenka nedst på heimesida.

Golfbox og Gimmie-app
Golfklubben og medlemmene har dei siste åra nytta Golfbox både som registrering av eige spel og resultat under turneringar i fleire år. Denne er no administrert gjenneom Gimmie-appen. Dermed er booking av tee-time, føring av scorekort, turneringar og publiseringar av nyhende gjort gjennom Gimmie-appen. Grunnen til byttet er at Gimmie tilbyr ein rekke funksjonar som ikkje Golfbox har. Appen har ein Greenkeeper-funksjon der ein kan legga inn alt av vassledningar, straumkabler, vatningsanlegg og anna utstyr på golfbanen. Den gjer deg òg ein baneguide og har ein innebygd GPS-funksjon som gjer deg avstand inn til green frå kor som helst på banen. I tillegg har Gimmie-appen presise baneguidar til andre banar rundt i Skandinavia og Europa.

Organisasjonsplan for Hardanger golfklubb

Lover og vedtekter
Styret innførte oppdaterte lover og vedtekter som vart gjeldande på årsmøtet frå 2024.
Verksemdplan
Det vart laga ein verksemdplan som vart vedtatt på årsmøtet i 2024, og er gjeldande  for perioden 2024-2028. Planen viser kva som er klubben sine kortsiktige og langsiktige mål, kva verdiar klubben vektlegg og korleis me skal få klubben til å veksa i lokalsamfunnet ved å dra inn unge og vaksne golfspelarar. Planen er òg nyttig når det skal søkjast om økonomiske midlar eller i møte med sponsorar.

Årsmelding frå banekomiteen
Første delen av sesongen var tørr og fin, mens utpå sommaren og utover hausten vart det som alle veit svært vått. Hovudutfordringa med å få på plass ei pumpe som hever vasstrykket til vatninga av greenane fekk me etter kvart på plass. Dessverre litt seint slik at me fekk nokre skader på nokre av greenane. Resten av dette arbeidet, samt montering av reduksjonsventil til «Lunden» vart gjort ved oppstart våren 2025.
Me starta i 2023 å registrera dugnadstimar i Golfbox for å prøva å ha ei viss oversikt over kor mange timar med dugnad det vert utført for klubben. Det vart i 2023 registrert over 220 timar med banearbeid, i 2024 over 600 timar og i 2025 ca 560 timar, men det er heilt sikkert ein heil del timar som ikkje er registrerte.
Noko av arbeidet som er utført i 2025:
· Vårdugnad og klargjering av banen i  april
· Kjøpt inn 2 stk. nye robotklipparar (hol 1, 2 og 4)
· Montert mast for styring av dei nye robotklipparane på hol 1
· Laga ny gangveg frå øvre til nedre del av fairway på hol 1
· Laga ny kjøreveg for robotklippar på hol 1
· Holpiping/lufting samt dressing av greenar
· Maling av Lunden (stor takk til Svein Stuve som har vore sjef for dette)
· Ballplukking og grasslått på driving-range, samt gjødsling og klipping av greener (leige av Kjetil, Kamilla og Arunas frå LT-Hordaland)
· Klipping av rough og tilsyn av banen (tøming av bos og sjå at alt er OK)
· Diverse klipping av gras rundt tee-boksar, vegar +++
· Vedlikehald/ettersyn og reparasjonar av maskinparken
· Grøfting av driving-range og oppgradering av vegen (utført av KMT AS)
· Laga nye skilt med kart på alle tee-stader (kjem opp til våren)
· Laga nye informasjonsskilt som skal stå ved vegen og informera turgåarar om at dei beveger seg inn i området der det vert spela golf (kjem opp til våren)
Me valde denne sesongen å leiga inn personell frå LT-Hordaland til arbeidet med ballplukking og klipping av gras på driving-range, samt klipping og gjødsling av greener. Her har Kjetil Buene, Kamilla Keturakyte og Arunas Keturakyte gjort ein utmerka jobb. Me har òg leigd inn Vijus Vencius frå Gules AS til å ha vedlikehald og tilsyn med robotklipparane gjennom sesongen. Maskinparken har stort sett fungert bra. Me ser at ved å ha færre brukarar på maskinene er ein fordel. Dei nye klipparane som me no set i drift er GPS-styrte og klipper banen finare. Me har jobba ein del dette året med å definera kva som er fairway, og kva som er rough.
Mange har gjort mykje dugnad for klubben for å halda banen fin. Me vil ikkje nemna namn, for “ingen nemnt - ingen gløymt”.

Anlegg og utstyr
Det har vorte investert i 2 nye robotklipparar og ein del nye utslagsmatter denne sesongen. Dei robotklipparane som har gått flest timar nærmar seg sakte, men sikkert utskifting, og styret legg opp til at me i alle fall må budsjettera med 1 ny klippar kvart år.

Ting som må gjerast i løpet av 2026:
· Vårdugnad
· Montera opp litt nye skilt som viser veg på banen
· Dressing av greenar
Ting som me har lyst å få til i løpet av 2026:
· Laga green 1 litt mindre og kanskje laga ein bunker i bakkant mot vegen
· Bygga opp og heva green 2 i bakkant
· Grøfta fairway på hol 1 opp mot green
· Drenera svært vått område v/dog-leg på hol 5
· Setja opp det gamle sikkerheitsnettet i enden av driving-range
Banekomiteen takkar alle som har bidrege i løpet av sesongen. Håpar samtidig at endå fleire kan stilla på dugnadar i komande sesong.

Medlemskontigent, årskort og greenfee
I 2025 fekk me inn kr 219.200,- i medlemskontingent. 
Det vart betalt inn kr 155.275,- i greenfee og kr 217.200,- i årskort (til saman kr 372.475,-).

	Kategori medlemsskap
	Pris 2025

	Vaksen: 24 år og over
	1.500,-

	Ektefelle/sambuar
	1.000,-

	Ungdom 20-23 år
	1.000,-

	Born og ungdom under 20 år
	300,-



Greenfee:
	HGK medlem
	Pris kr. – Alle dagar

	Vaksen
	250,-

	Ungdom under 20 år
	150,-

	Gjestespelar vaksen
	250,-



Årskort (fri spelerett i 2025):
Vaksen frå 24 år og over: 		kr. 2.000,- 
Ungdom 20-23 år:			kr. 1.000,-
Born/ungdom under 20 år:		kr. 300,-
Partsbrev eigarar:			kr. 1.400,-

Forslag til medlemskontingent 2026:
Pris for medlemskap vert føreslått å behalda som i fjor.
Det vert føreslått å fjerne partsbrev. I tillegg vert det føreslått endring i greenfee og årskort (fri spelerett) til det som viser i tabellen under.
	Spelekategori
	Greenfee pr dag
	Årskort/Fri spelerett


	Vaksen frå 24 år medlem HGK

	250,-
	2000,-

	Ungdom 20-23 år medlem HGK

	200,-
	1000,-

	Born/ungdom under 20 år medlem HGK

	150,-
	300,-

	Gjestespelar

	350,-
	



Forslag til kompensasjon for styremedlemar 2026:
Styret har følgjande forslag til vedtak:
Årsmøtet vedtar at styret i Hardanger Golfklubb skal kompenserast med fri spelerett for kalenderåret, gjeldande for styreleiar og styremedlemar. Ordninga gjeld frå og med sesongen 2026.
Grunngjevinga for dette forslaget er å anerkjenne det omfattande frivillige arbeidet styret utfører, bidra til å rekruttere og behalde kompetente styremedlemar og styrke motivasjonen for å ta på seg og halde fram med krevjande styreverv.

Sponsorinntekter
Det kom inn kr 117.000,- sponsorinntekter i 2025. Dette er svært bra og klubben vil takka alle som bidreg på denne måten og viser så stor interesse for aktiviteten til klubben! Vi set umåteleg stor pris på at sponsorane opplista nedanfor har gjeve midlar til klubben. Pengane har gjort at vi har kunna drifta anlegget godt til glede og nytte både for bygdefolk og besøkjande. Mange som ikkje spelar golf skryter av banen og seier den ser ut som den flottaste park.

Sponsorane våre
Generalsponsor Sparebanken Vest (kr. 25.000,- pr. år,  premiar/pokalar og rangeballar med logo) ved kontaktperson May Turid Tømmervik har hatt kontakt med styret om banken sitt sponsorarbeid. Kontrakt er lagra i www.styreweb.com.
Hovudsponsorar (kr. 10.000,- pr. år):
ØMV Bilsenter, Botnen Entreprenør AS, Gules landbruksverkstad, KMT AS og Kleppe Møbel
Holsponsor A (kr. 5.000,- pr. år):
GBS A/S, NLT Hordaland, Kvammabygg, Thon Hotell, Tecno VVS AS
Holsponsor B (kr. 2.500,- pr. år):
Monter Kvam, Mo Sport, Norheimsund Elektro, Fargerike Norheimsund Fargehandel AS, Blikkenslager Flotve, FK Kvam Fruktlager, Toyota Norheimsund, Nils Aksnes & Co AS, Lid Jarnindustri, Hardanger Fritid AS,  Hardangerfjord Hotell, Mekk Norheimsund, Hardanger Trefelling AS
Spesialavtale (kr. 8.000,- pr. år):
Kvam kraftverk

Ballmaskina
Denne har vore svært positiv for klubben i år òg. Det er tydeleg at å stå på driving-rangen og trene har vore ein populær aktivitet. Kr. 97.748 har kome inn her, men pga. ny betalingsløysing står det att ca. 90.000,- som vert bokført til 2026.
Tilskot
Vi har motteke tilskot på kr 365.220,- i 2025 frå:
· Kvam Herad
· Sparebanken Vest
· Norges Idrettsforbund
· Norsk Tipping

Vi takkar for støtta og vil arbeida nøye med å få til gode løysingar for dei tiltaka som vert planlagt gjennomført.



Norheimsund 04.03.2026

Styret i Hardanger golfklubb 
Leiar: Harald Buene
Nestleiar: Jostein Solberg
Kasserar: Lars Ese Ur
Sekretær: Trude Birknes Buene
Styremedlem: Jon Klyve
Styremedlem: Marita Skåre
Varamedlem: Richard Børven

